
ARALASH TA’LIMNING 
PEDAGOGIK MOHIYATI VA 
DIDAKTIK TAMOYILLARI

Azerbayeva Elmira Muratbayevna
Nukus davlat pedagogika instituti doktoranti

Annotatsiya: Maqolada aralash ta’limning zamonaviy pedagogik jarayondagi o‘rni, pedagogik mohiyati va asosiy didak
tik tamoyillar bilan bog‘liqligi tahlil qilinadi. An’anaviy, raqamli va masofaviy ta’lim elementlarini integratsiyalashga asos
langan aralash ta’lim modeli shaxsga yo‘naltirilgan, mustaqil va kompetensiyaviy ta’limni tashkil etish vositasi sifatida 
ko‘rib chiqiladi. Tadqiqotda ilmiy adabiyotlarni nazariy tahlil qilish, qiyosiy tahlil, tizimlashtirish va umumlashtirish usullar-
idan foydalanildi. Natijalar aralash ta’limning o‘quvchilar faolligi va mustaqilligini oshirish, individual ta’lim trayektoriyasini 
shakllantirish hamda raqamli, kommunikativ va tanqidiy fikrlash kompetensiyalarini rivojlantirish imkoniyatlarini ko‘rsatdi. 
Shuningdek, aralash ta’limning ilmiylik, tizimlilik va izchillik, onglilik va faollik, ko‘rgazmalilik, mustaqillik, individual yon-
dashuv, nazariya va amaliyot birligi, uzluksizlik hamda refleksiya tamoyillari bilan uzviy bog‘liqligi asoslandi.

Kalit so‘zlar: aralash ta’lim, blended learning, pedagogik texnologiya, raqamli ta’lim, mustaqil ta’lim, didaktik tamoyillar, 
individual yondashuv, kompetensiya, refleksiya.
Abstract: The article analyzes the role of blended learning in the modern educational process, its pedagogical essence, 
and its relationship with the fundamental didactic principles. The blended learning model, based on the integration of 
traditional, digital, and distance learning elements, is considered a means of organizing learner-centered, independent, 
and competency-based education. The study employed theoretical analysis of scientific literature, comparative analysis, 
systematization, and generalization. The results demonstrated the potential of blended learning to enhance learners’ 
engagement and autonomy, facilitate the development of individual learning trajectories, and foster digital and com-
munication competencies, as well as critical thinking skills. Furthermore, the study substantiates the close relationship 
between blended learning and the didactic principles of scientific validity, systematicity and consistency, conscious and 
active learning, visualization, learner autonomy, individualized instruction, the integration of theory and practice, conti-
nuity, and reflection.

Key words: blended learning, pedagogical technology, digital learning, independent learning, didactic principles, indi-
vidual approach, competence, reflection.
Аннотация: В статье анализируются роль смешанного обучения в современном педагогическом процессе, его 
педагогическая сущность и взаимосвязь с основными дидактическими принципами. Модель смешанного обу-
чения, основанная на интеграции элементов традиционного, цифрового и дистанционного обучения, рассматри-
вается как средство организации личностно ориентированного, самостоятельного и компетентностного обучения. 
В исследовании использованы методы теоретического анализа научной литературы, сравнительного анализа, 
систематизации и обобщения. Результаты показали возможности смешанного обучения в повышении активности 
и самостоятельности обучающихся, формировании индивидуальной образовательной траектории, а также раз-
витии цифровых и коммуникативных компетенций, а также навыков критического мышления. Кроме того, обосно-
вана тесная взаимосвязь смешанного обучения с принципами научности, систематичности и последовательности, 
сознательности и активности, наглядности, самостоятельности, индивидуального подхода, единства теории и 
практики, непрерывности и рефлексии.

Ключевые слова: смешанное обучение, blended learning, педагогическая технология, цифровое обучение, само-
стоятельное обучение, дидактические принципы, индивидуальный подход, компетенция, рефлексия.

KIRISH
Ta’lim jarayonining raqamli transformatsiyasi pedagogik faoliyatni tashkil etishning yangi shakl va usulla-

rini rivojlantirishni taqozo etmoqda. Axborot-kommunikatsiya texnologiyalarining o‘quv jarayoniga jadal kirib 
kelishi an’anaviy auditoriya mashg‘ulotlarini elektron va masofaviy ta’lim imkoniyatlari bilan uyg‘unlashtirishga 
asoslangan pedagogik modellarni shakllantirdi. Shunday modellardan biri aralash ta’lim (blended learning) 

bo‘lib, u zamonaviy ta’lim tizimida keng qo‘llanilayotgan innovatsion yondashuvlardan biri hisoblanadi. Aralash 
ta’limning mohiyati an’anaviy yuzma-yuz o‘qitish bilan raqamli va masofaviy ta’lim elementlarini maqsadli inte-
gratsiyalashdan iborat. 

C. R. Graham va boshqa tadqiqotchilar aralash ta’limni bevosita o‘qitish hamda onlayn ta’lim tajribala
rining pedagogik jihatdan uyg‘unlashtirilgan tizimi sifatida izohlaydilar [5, p. 11-12]. Bunday yondashuv o‘quvchining 
individual ehtiyojlari, o‘zlashtirish sur’ati va ta’limiy qiziqishlarini hisobga olish imkonini beradi. Mavzuning 
dolzarbligi shundaki, zamonaviy pedagogikada o‘quvchini passiv axborot qabul qiluvchidan faol, mustaqil va 
refleksiv ta’lim subyektiga aylantirish masalasi ustuvor ahamiyat kasb etmoqda. Aralash ta’lim mazkur vazifani 
amalga oshirish uchun auditoriya mashg‘ulotlari, elektron resurslar, videodarslar, testlar, virtual topshiriqlar va 
mustaqil loyiha faoliyatini yagona pedagogik tizimda birlashtiradi.

Tadqiqotning maqsadi aralash ta’limning pedagogik mohiyatini ochib berish, uning zamonaviy ta’lim jara
yonidagi funksional imkoniyatlarini aniqlash hamda asosiy didaktik tamoyillar bilan o‘zaro bog‘liqligini tizimli 
tahlil qilishdan iborat.

MAVZUGA OID ADABIYOTLAR SHARHI
Tadqiqot nazariy-tahliliy xarakterga ega bo‘lib, aralash ta’lim muammosiga bag‘ishlangan mahalliy va 

xorijiy ilmiy-pedagogik adabiyotlar tadqiqot materiali sifatida olindi. Xususan, D. N. Ashurovaning aralash ta’lim 
modellari haqidagi tadqiqoti [1], M. M. Avazmatovaning ta’lim tizimida blended learningning ahamiyatiga bag‘ish-
langan maqolasi [2], I. A. Nagaevaning aralash ta’limning tashkiliy-pedagogik imkoniyatlari bo‘yicha qarashlari [3], 
A. K. Oreshinkaning innovatsion ta’lim texnologiyalariga oid yondashuvlari [4] hamda C. R. Graham, J. Borup, 
C. R. Short va L. Archambaultning aralash ta’lim konsepsiyasiga doir ilmiy-metodik ishlari [5] tahlil qilindi.

TADQIQOT METODOLOGIYASI
Tadqiqot jarayonida nazariy tahlil, qiyosiy tahlil, tizimlashtirish va umumlashtirish metodlaridan foydala-

nildi. Nazariy tahlil yordamida aralash ta’limning pedagogik mazmuni va funksiyalari aniqlandi. Qiyosiy tahlil 
an’anaviy hamda aralash ta’limda o‘quvchi va o‘qituvchi faoliyatining o‘ziga xos jihatlarini solishtirishga xizmat 
qildi. Tizimlashtirish metodi asosida aralash ta’limning pedagogik imkoniyatlari va didaktik tamoyillari alohida 
yo‘nalishlarga ajratildi. Umumlashtirish orqali mazkur modelning zamonaviy pedagogik jarayondagi ahamiyati 
yuzasidan ilmiy xulosalar shakllantirildi. Tahlil mezonlari sifatida o‘quvchining ta’lim jarayonidagi subyektlik 
darajasi, mustaqil ta’lim imkoniyati, individual yondashuv, ta’lim samaradorligi, zamonaviy kompetensiyalarni 
rivojlantirish hamda didaktik tamoyillarning amalga oshirilish darajasi belgilandi.

TAHLIL VA NATIJALAR
Ilmiy manbalarni tahlil qilish aralash ta’lim o‘qituvchi va o‘quvchi o‘rtasidagi pedagogik hamkorlikning 

mazmunini o‘zgartirishini ko‘rsatdi. Mazkur modelda o‘quvchi tayyor bilimni qabul qiluvchi passiv tinglovchi 
emas, balki axborotni izlovchi, tahlil qiluvchi, taqqoslovchi va o‘zlashtirilgan bilimni amaliyotda qo‘llovchi faol 
subyekt sifatida ishtirok etadi. O‘qituvchining vazifasi esa faqat axborot uzatish bilan cheklanmay, ta’lim jara
yonini loyihalash, yo‘naltirish, motivatsiya berish, o‘quv faoliyatini tahlil qilish va individual maslahat ko‘rsatishni 
ham qamrab oladi. Tahlil natijasida aralash ta’limning pedagogik imkoniyatlari beshta asosiy yo‘nalishda 
namoyon bo‘lishi aniqlandi.

Birinchidan, u shaxsga yo‘naltirilgan ta’lim modelini rivojlantiradi. Har bir o‘quvchi o‘zining bilim darajasi, 
imkoniyatlari va qiziqishlariga muvofiq ta’lim materiallari bilan ishlashi mumkin. O‘zlashtirish sur’ati nisbatan 
past bo‘lgan o‘quvchi elektron material yoki videodarsni qayta ko‘rib chiqadi, yuqori natija ko‘rsatayotgan o‘quv
chi esa qo‘shimcha va murakkab topshiriqlarni bajaradi. M. M. Avazmatova aralash ta’limning moslashuvchan-
ligi o‘rganuvchilarning motivatsiyasi va ta’limiy natijalariga ijobiy ta’sir ko‘rsatishini qayd etadi [2, p. 507-511].

Ikkinchidan, aralash ta’lim mustaqil o‘quv faoliyatini rivojlantiradi. Videodarslarni tomosha qilish, elektron 
darsliklardan foydalanish, onlayn testlarni bajarish, internet manbalarini tahlil qilish va loyihalar ustida ishlash 
o‘quvchidan o‘z faoliyatini mustaqil tashkil etishni talab qiladi. D. N. Ashurova ta’kidlaganidek, aralash ta’limda 
o‘rganuvchi o‘rganish usuli va sur’atini tanlash, vaqt hamda o‘qish joyini boshqarish imkoniyatiga ega [1, 164-174-b.].

Uchinchidan, mazkur model ta’lim samaradorligini oshirish imkonini beradi. An’anaviy darsda vaqtning 
katta qismi yangi nazariy materialni tushuntirishga sarflanishi mumkin. Aralash ta’limda esa nazariy mazmun-
ning muayyan qismi auditoriyadan tashqarida mustaqil o‘rganiladi. Natijada auditoriya vaqti amaliy mashqlar, 
muammoli vaziyatlarni hal qilish, munozara va hamkorlikdagi faoliyatga yo‘naltiriladi.

To‘rtinchidan, individual va differensial ta’limni tashkil etish imkoniyati kengayadi. O‘quvchilar bir xil materi-
alni turli sur’at va usullarda o‘zlashtirishi mumkin. Raqamli platformalar topshiriqlarning murakkablik darajasini 
differensiallashtirish, individual maslahat berish va o‘quv natijalarini muntazam kuzatish imkonini yaratadi.

Beshinchidan, aralash ta’lim zamonaviy kompetensiyalarni rivojlantirishga xizmat qiladi. Raqamli savod
xonlik, axborot bilan ishlash, kommunikativlik, hamkorlik, ijodkorlik va tanqidiy fikrlash kabi ko‘nikmalar elektron 
hamda auditoriya faoliyatining integratsiyasi jarayonida izchil shakllanadi.

Tadqiqot natijalari aralash ta’limning asosiy didaktik tamoyillar bilan bevosita bog‘liqligini ham ko‘rsatdi. 
Ilmiylik tamoyili elektron platformalar, ilmiy maqolalar, virtual tajribalar, laboratoriya materiallari va yangilanib 
boruvchi raqamli resurslardan foydalanish orqali amalga oshiriladi. Bu o‘quvchining zamonaviy ilmiy axborot 
bilan ishlash imkoniyatini kengaytiradi. Tizimlilik va izchillik tamoyili o‘quv faoliyatini mantiqiy ketma-ketlikda 
tashkil etishda namoyon bo‘ladi. Masalan, nazariy videomaterialni o‘rganish, taqdimot yoki elektron material 
bilan tanishish, test orqali dastlabki nazorat, auditoriyada amaliy faoliyat va yakuniy baholash yagona didaktik 
zanjirni hosil qiladi.

Onglilik va faollik tamoyili o‘quvchining bilimni mustaqil izlash, tahlil qilish, taqqoslash va xulosa chiqarish 
faoliyati bilan bog‘liq. Ko‘rgazmalilik tamoyili esa videomateriallar, virtual laboratoriyalar, interaktiv taqdimotlar 
va animatsiyalardan foydalanish orqali kuchayadi. Multimedia kontenti murakkab hodisa va jarayonlarni vizual 
shaklda tushuntirishga yordam beradi. Mustaqillik tamoyili aralash ta’limning yetakchi xususiyatlaridan biridir. 
O‘quvchi o‘z vaqtini rejalashtiradi, topshiriqlarni bajarish ketma-ketligini boshqaradi va ayrim hollarda ta’lim 
sur’atini mustaqil belgilaydi [1, 164-174-b.]. Individual yondashuv tamoyili esa bilim darajasi va qiziqishlardan kelib 
chiqib turli murakkablikdagi topshiriqlarni taqdim etish hamda individual pedagogik yordam ko‘rsatish orqali 
amalga oshiriladi.

Nazariya va amaliyot birligi tamoyili nazariy bilimlarni elektron muhitda o‘rganish va ularni auditoriya 
mashg‘ulotlarida amaliy vazifalar orqali qo‘llash bilan ta’minlanadi. Elektron ta’lim texnologiyalari multimedia 
mazmunini o‘rganuvchining ehtiyoj va imkoniyatlariga moslashtirish orqali pedagogik jarayonning moslashu-
vchanligini oshiradi [4, 4-7-b.].

Uzluksizlik tamoyili ta’limning auditoriya bilan cheklanmasligida namoyon bo‘ladi. Elektron platformalar 
orqali o‘quv faoliyati uyda, kutubxonada yoki boshqa qulay joyda davom ettirilishi mumkin. I. A. Nagaeva aralash 
ta’limning an’anaviy mashg‘ulotlarda muntazam qatnashish imkoniyati cheklangan holatlarda ham ta’lim jara
yonini davom ettirish imkonini kengaytirishini ko‘rsatadi [3, 56-67-b.].

Refleksiya tamoyili o‘quvchining o‘z natijalarini baholashi, xatolarini aniqlashi va keyingi faoliyat rejasini 
belgilashi orqali amalga oshiriladi. Elektron testlar, tezkor qayta aloqa va o‘z-o‘zini baholash vositalari refleksiv 
hamda metakognitiv ko‘nikmalarning shakllanishiga xizmat qiladi. Olingan natijalar aralash ta’limni faqat 
an’anaviy darsga raqamli vositalarni qo‘shish sifatida talqin qilish yetarli emasligini ko‘rsatadi. Uning pedagogik 
samaradorligi auditoriya va onlayn faoliyatning maqsadli, metodik jihatdan asoslangan integratsiyasiga bog‘liq. 
Graham va hammualliflarning yondashuvida ham aralash ta’limning markaziy xususiyati texnologiyaning o‘zi 
emas, balki yuzma-yuz va onlayn ta’lim tajribalarini o‘quv maqsadlariga muvofiq birlashtirishdan iborat [5, p. 11-12].

Aralash ta’limning shaxsga yo‘naltirilgan xususiyati o‘quvchilarning individual farqlarini hisobga olish uchun 
muhim pedagogik sharoit yaratadi. Biroq o‘quvchiga vaqt, sur’at va resurs tanlash imkoniyatining berilishi 
avtomatik ravishda yuqori natijani kafolatlamaydi. Bunday muhitda o‘z-o‘zini boshqarish, vaqtni rejalashtirish 
va ta’limiy mas’uliyat ko‘nikmalari muhim ahamiyat kasb etadi. Shu sababli o‘qituvchi faoliyatining yo‘naltiruvchi 
va maslahat beruvchi funksiyasi kuchayadi.

Tahlil qilingan manbalar [1]-[5] aralash ta’limning mustaqillik, moslashuvchanlik va individual yondashuv 
imkoniyatlarini umumiy jihatdan tasdiqlaydi. Shu bilan birga, didaktik tamoyillar nuqtayi nazaridan olib borilgan 
tizimlashtirish mazkur modelning pedagogik asoslarini yanada aniqroq ko‘rsatadi. Ilmiylik, tizimlilik, faollik, 
ko‘rgazmalilik va nazariya-amaliyot birligi alohida tamoyillar bo‘lsa-da, aralash ta’lim muhitida ular o‘zaro 
bog‘langan holda amalga oshadi. Masalan, o‘quvchining videomaterialni mustaqil o‘rganishi bir vaqtning o‘zida 
ko‘rgazmalilik va mustaqillik tamoyillariga xizmat qiladi; auditoriyada muammoli vazifani bajarishi esa onglilik, 
faollik hamda nazariya va amaliyot birligini ta’minlaydi.

Elektron baholash va qayta aloqa vositalari tizimlilik, uzluksizlik va refleksiya tamoyillarini birlashtiradi. 
Demak, aralash ta’limning pedagogik qiymati alohida texnologik vositalarda emas, balki didaktik tamoyillarni 
integrativ tarzda amalga oshirish imkoniyatida namoyon bo‘ladi. Shu jihatdan aralash ta’limni zamonaviy peda-
gogik jarayonning kompleks modeli sifatida baholash maqsadga muvofiq. Uning samarali joriy etilishi sifatli 
raqamli kontent, pedagogning raqamli va metodik kompetensiyasi, o‘quvchilarning mustaqil ishlashga tayyorligi 
hamda muntazam qayta aloqa mexanizmlarining mavjudligini talab qiladi.

XULOSA
Tadqiqot natijalariga ko‘ra, aralash ta’lim an’anaviy, raqamli va masofaviy ta’lim imkoniyatlarini pedagogik 

maqsad asosida integratsiyalovchi zamonaviy ta’lim modeli hisoblanadi. Uning pedagogik mohiyati o‘quvchini 
faol ta’lim subyekti sifatida shakllantirish, mustaqil o‘quv faoliyatini rivojlantirish, individual ta’lim trayektoriyasini 
qo‘llab-quvvatlash va zamonaviy kompetensiyalarni rivojlantirish bilan belgilanadi. Aralash ta’limning pedagogik 
imkoniyatlari shaxsga yo‘naltirilgan ta’lim, mustaqil faoliyat, ta’lim samaradorligi, differensial yondashuv hamda 
raqamli, kommunikativ va tanqidiy fikrlash kompetensiyalarini rivojlantirish yo‘nalishlarida namoyon bo‘ladi. 

Mazkur model ilmiylik, tizimlilik va izchillik, onglilik va faollik, ko‘rgazmalilik, mustaqillik, individual yon
dashuv, nazariya va amaliyot birligi, uzluksizlik hamda refleksiya kabi didaktik tamoyillar bilan uzviy bog‘liq. 
Shunday qilib, aralash ta’limning samaradorligi texnologik vositalardan foydalanishning o‘zi bilan emas, balki 
ularni pedagogik maqsadlar, didaktik tamoyillar va o‘quvchilarning individual ehtiyojlari bilan uyg‘unlashtirish 
darajasi bilan belgilanadi. Mazkur modelni metodik jihatdan to‘g‘ri tashkil etish ta’lim jarayonining moslashuv
chanligi, uzluksizligi va natijadorligini oshirish uchun muhim imkoniyat yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

